JABATAN KEMAJUAN ISLAM MALAYSIA

TEKS KHUTBAH

Tajuk :

HIKMAH DI SEBALIK UJIAN BANJIR

Tarikh Dibaca :

19 JAMADIL AWAL 1443H/
24 DISEMBER 2021M

Disediakan oleh :

Jabatan Kemajuan Islam Malaysia




E_Imm Khutbah Jumaat Hikmah Di Sebalik Ujian Banjir

I JAKIM
@
8 [

[P P Y g e

IABAT/\N KEMAJUAN ISLAM MALAYSIA

HIKMAH DI SEBALIK UJIAN BANJIR
19 JAMADIL AWAL 1443H / 24 DISEMBER 2021

& ’o‘f’//” 9;’//’ o T e 3 > s /; P
\".}: Q-“‘\J-"-’-.’)r—%'i:’%‘“.ws @M&r&a&‘ _}

2 Ser M sowrs @E P rodr S 0 o S0 oz Frrot

o.w\,\éujb.uu\,\w\,ujd Yo.\,)m\w«\\\!u\%u\

s sw z Z wol o 7 P AT Sove o 385 o 84 o . 3808,

AM.«HJS‘ é \Jw\:} ‘fm\ﬁj LDLB L}\M&U 4.?*) 405\ M P 4..,\.0-‘3 Wj A,Sjw))

rad - s s s s 7 /W r /// w;/

(_;f- Lé‘;\o- L& 40.3‘ o\} oJL@>— U:" 405‘ LB ..\.b\a-_} MY‘ C,a.ﬁj ‘blﬁy‘ L;Jb

s s 0 r0l0 - s W s -] 77 0w s s w 7

s Al ;L\,y\ ft’ 37 e Je )by Loy Joo ﬁ“\ L0 w L\,

///

b
;s s /0/ s @ - 0 og

el il ok Sul Nl catl i) il e G s

2 ~o ~ro0% or ~

s 0l 08 o F G

tdj?‘j

SIDANG JEMAAH YANG DIRAHMATI ALLAH,

Marilah kita bertakwa kepada Allah SWT dengan melaksanakan segala perintah-Nya dan
menjauhi segala larangan-Nya. Mudah-mudahan kehidupan kita dinaungi rahmat dan
kasih sayang Allah SWT di dunia dan di akhirat. Pada hari ini, marilah kita menghayati
khutbah yang bertajuk: “Hikmah di Sebalik Ujian Banjir”.

Saya ingin mengingatkan agar kita terus melakukan kawalan kendiri dengan sebaiknya
bagi mengelakkan terdedah kepada bahaya wabak penyakit kerana mencegah itu lebih
baik daripada mengubati. Khatib juga ingin menyeru kepada seluruh umat Islam, marilah
sama-sama kita mengimarahkan masjid pada setiap waktu dan bertaubat dengan
sebenar-benar taubat agar kita mendapat pertolongan Allah SWT dan dijauhkan daripada

azab dan seksaan-Nya. Firman Allah SWT:

Maksudnya: “Dan kembalilah kamu kepada Tuhan kamu dengan bertaubat, serta
berserah bulat-bulat kepadaNya, sebelum kamu didatangi azab; kerana sesudah itu kamu
tidak akan diberikan pertolongan”. (Surah al-Zumar ayat 54)

SIDANG JEMAAH YANG DIRAHMATI ALLAH SEKALIAN,
Allah SWT menguji hamba-hamba-Nya dengan bermacam bentuk ujian sama ada
ketakutan, kelaparan dan kekurangan harta. Kunci utama bagi menghadapi ujian-ujian ini

ialah dengan sabar. Firman Allah SWT dalam Surah al-Bagarah ayat 155:

Maksudnya: “Demi sesungguhnya! Kami akan menguji kamu dengan sedikit perasaan
takut (kepada musuh) dan (dengan merasai) kelaparan, dan (dengan berlakunya)
kekurangan dari harta benda dan jiwa serta hasil tanaman. Dan berilah khabar gembira

kepada orang-orang yang sabar:”.

Sabar merupakan salah satu sifat mahmudah dan merupakan senjata paling ampuh
dalam menghadapi pelbagai ujian dan dugaan. Orang-orang yang sabar menghadapi
kesusahan dan kepayahan hidup dengan hati yang tenang, berlapang dada, tidak
berputus asa, tidak mudah menyerah kalah dan tidak menyangkal akan segala ketentuan
dan ketetapan Allah SWT ke atasnya. Ingatlah, ujian itu merupakan fitrah dalam

kehidupan kerana dengan ujianlah boleh menjadikan diri kita lebih tabah, lebih sabar dan

lebih mengenal kekuasaan dan kebesaran Allah SWT. Setiap ketentuan dan ketetapan

Allah SWT itu adalah yang terbaik buat hamba-hambaNya.

SIDANG JEMAAH YANG DIRAHMATI ALLAH,

Peristiwa banijir yang berlaku baru-baru ini menunjukkan kepada kita bahawa kita adalah
makhluk yang sangat lemah dan bergantung harap kepada pertolongan Allah SWT jua.
Peristiwa ini juga bertujuan menguiji sikap kita sebagai orang Mukmin dalam menghadapi
ujian dari-Nya. Bukan masanya mencari salah dan menuding jari, sebaliknya kita
berusaha untuk membantu semampu mungkin mangsa-mangsa yang terjejas. Ramai
yang menjadi mangsa dan banyak rumah yang rosak akibat banijir tersebut bahkan banijir
ini telah pun meragut nyawa. Bersabarlah wahai saudara-saudaraku! Semoga Allah SWT
memberi pahala yang banyak atas kesabaran saudara-saudaraku sekalian dan
menggantikan dengan yang lebih baik. Ingatlah wahai saudara-saudaraku! Bahawa setiap
kejadian yang berlaku ada hikmahnya yang tersendiri. Rasulullah SAW menyatakan
dalam sebuah hadis yang sahih bahawa ujian dan musibah yang berlaku merupakan
penghapus dosa. Sabda Rasulullah SAW:

Maksudnya: “Tidaklah seorang muslim yang ditimpa suatu penyakit dan keletihan,
kegusaran dan kesedihan, gangguan dan kesusahan, bahkan duri yang melukainya
melainkan Allah akan menghapus kesalahan-kesalahannya”. (Hadis riwayat Imam al-
Bukhari)

SIDANG JEMAAH YANG DIRAHMATI ALLAH,

Setiap musibah yang berlaku juga merupakan peringatan dari Allah SWT agar kita
sentiasa mengingatinya dan melaksanakan amar ma’ruf dan nahi munkar. Berlakunya
ujian-ujian seperti wabak penyakit, bencana alam, dan lain-lain lagi perlu dimuhasabah
dengan sebenar-benarnya. Allah SWT memberi peringatan agar kita sentiasa menyeru
melakukan kebaikan dan mencegah kemungkaran. Firman Allah SWT dalam Surah ali

Imran ayat 104

Maksudnya: “Dan hendaklah ada antara kamu satu puak yang menyeru (berdakwah)
kepada kebajikan (mengembangkan Islam), dan menyuruh berbuat segala perkara yang
baik, serta melarang daripada segala yang salah (buruk dan keji). Dan mereka yang

bersifat demikian ialah orang-orang yang berjaya’.

Justeru, marilah kita bertaubat dan bermunajat kepada Allah SWT dengan bersungguh-
sungguh dan meninggalkan segala bentuk kemaksiatan. Tingkatkanlah ketakwaan
kepada Allah SWT agar kita semua mendapat rahmat dan pertolongan daripada Allah
SWT serta dihindarkan daripada musibah dan bencana yang lebih besar lagi. Insaflah
dengan segala yang telah berlaku. Bersabarlah dengan ujian dan bersangka baik dengan
Allah SWT. Ingatlah bahawa semua ini milik Allah SWT dan pasti akan lenyap binasa.

Saya juga ingin menyeru agar kita sama-sama membantu saudara-saudara kita yang
terjejas dengan banijir. Hulurkanlah apa jua bentuk bantuan yang kita mampu sama ada
dari segi makanan, pakaian, wang ringgit, tenaga dan lain-lain lagi. Ketahuilah bahawa
Allah SWT akan mempermudahkan urusan hamba yang membantu orang lain yang dalam
kesusahan. Sabda Rasulullah SAW:

Maksudnya: “Barangsiapa yang mempermudah urusan mereka yang kesusahan, maka
Allah akan mempermudahkan urusannya di dunia dan di akhirat.” (Hadis riwayat Imam

Muslim)

Semoga dengan ini, ia akan menguatkan lagi ikatan kita sebagai sebuah Keluarga
Malaysia. Insya-Allah, semoga Allah SWT membalas segala kebaikan kita semua.

Firman Allah SWT:

Maksudnya: “Wahai Tuhan kami, limpahkanlah kesabaran kepada kami, dan matikanlah
kami dalam keadaan Islam (berserah bulat-bulat kepadaMu)”.”. (Surah al-A’raf ayat 126)

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu kepada-Mu
agar Engkau ampunkan segala dosa yang telah kami lakukan selama ini. Hindarkanlah
kami dari sebarang bala bencana, waba' penyakit, perbuatan-perbuatan keji dan munkar,
sama ada yang zahir mahupun yang batin. Hanya kepada-Mu jua Ya Allah, tempat kami
mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisihan yang
berpanjangan. Jadikanlah kami dan keturunan kami orang-orang yang istigamah
mendirikan solat secara berjemaah serta tekun mengimarahkan masjid. Sesungguhnya
hanya kepada-Mu jua Ya AIIah doa kami mohon diperkenan dan dlterlma

